
5 Mutto go mi daid beivid loaftam læimek, de manaimek ja maŧkkamek mield vulgimek, ja si buokak min mieđetegje akaidæsek ja manaidæsekguim olggo bællai gavpug; ja riddoi mi čibbidæmek ala manaimek, ja rokkadallaimek.

6 Ja go æro diervuođaid mi læimek dakkam gutteg guoibmasæmek, de skipa sisa loaidesteimek; mutto dak baikkasæsek macce.

7 Mutto borjasmaŧke mi loapateimek, ja Tyrusist Ptolemaisi manaimek, ja veljaid diervateimek, ja oft bæive sin lut agjaneimek.

8 Nubbe bæive de vulgi Paulus, ja mi su farost, ja Sæsareai mi bođimek; ja evangelistalaš olbma Philippus vieso sisa manaimek, — gutte oft dain čiečain læi, — ja su lut mi oroimek.

9 Mutto sust njællja nieidak legje, guđek naittalkættai legje, ja prophetastalle.

10 Mutto go moadde bæive dast oroimek, de prophet bođi Judæast, gæn nabma læi Agabus.

11 Ja son min lusa bođi, ja Paulus boakkan valdi, ja su ječas gieđaid ja julgid čanai, ja celki: nuft sardno bassevuoiŋ: dam olbma, gæn dat boaǥan læ, Judalaǯak nuft čanadæmen læk Jerusalamest, ja addek su bakkeni gitti.

12 Mutto go mi dam gulaimek, de mi ja baike olbmuk sust rokkadallašgođimek, amas Jerusalami son bajasmannat.

13 Mutto Paulus vastedi: maid dakkabættet di, go čierrobættet ja muo vaimo gifsedæppet? dastgo garves læm, im dušše fal čadnujuvvut, mutto Jerusalami maida jabmet hærra Jesus nama ditti.

